РУС ТЕЛЛЕ УКУЧЫЛАРГА  ТАТАР ТЕЛЕ УКЫТУНЫҢ  ДӘҮЛӘТ СТАНДАРТЫ
ЭЧТӘЛЕК 

1. Гомуми башлангыч белем мәктәбе

Укыту максатлары

Укыту эчтәлегенең мәҗбүри минимумы

Укучыларның әзерлек дәрәҗәсенә таләпләр
2. Гомуми белем мәктәбе

Укыту максатлары

Укыту эчтәлегенең мәҗбүри минимумы

Укучыларның әзерлек дәрәҗәсенә таләпләр

Укучыларның әзерлек дәрәҗәсен тикшерү эшләре
3. Гомуми урта белем мәктәбе

Укыту максатлары

Укыту эчтәлегенең мәҗбүри минимумы

Укучыларның әзерлек дәрәҗәсенә таләпләр

Укучыларның әзерлек дәрәҗәсен тикшерү эшләре 
ГОМУМИ БАШЛАНГЫЧ БЕЛЕМ МӘКТӘБЕ

Гомуми башлангыч белем мәктәбендә татар телен укыту түбәндәге максатларга ирешүгә юнәлтелә:

1) укучыларга татар теленең фонетик, лексик, грамматик нигезләре буенча гамәли белем бирү; 

2) балаларның телдән һәм язма сөйләм күнекмәләрен үстерү; сөйләм эшчәнлегенең барлык төрләре буенча күнекмәләр формалаштыру;

3) укучыларның иҗади активлыгын камилләштерү, аларда татар телен өйрәнүгә омтылыш һәм кызыксыну, уңай мөнәсәбәт булдыру;

4) балаларның рухи дөньясын баету, төрле милләт вәкилләре арасында дуслык хисе тәрбияләү.

УКЫТУ ЭЧТӘЛЕГЕНЕҢ МӘҖБҮРИ МИНИМУМЫ

Телнең фонетик нигезләрен өйрәнү.

Татар теленең алфавиты. Аваз-хәреф мөнәсәбәтләре. Сузык һәм тартык авазлар. Калын һәм нечкә сузыклар. Яңгырау һәм саңгырау тартыклар. Татар теленә хас булган үзенчәлекле авазлар. Татар телендә рәт һәм ирен гармониясе. Сүзләрне иҗекләргә бүлү. Сүз басымы һәм аның үзенчәлекле очраклары. Хикәя, сорау, өндәү җәмләләрнең интонациясе. Җөмләнең синтагмаларга бүленеше. Татар әдәби теленең әйтелеш нормалары.

Татар алфавитындагы хәрефләрнең каллиграфик яктан дөрес язылышы. Әйтелеше белән язылышы арасында аерма булган сүзләр. Транскрипция билгеләре. 

Телнең лексик нигезләрен өйрәнү.

Сүз төзелеше. Тамыр һәм кушымча. Тамыр, ясалма, кушма, тезмә, парлы сүзләр. Сүз ясалышы ысуллары: -чы/-че, -лык/-лек, -даш/-дәш, -таш/-тәш кушымчалы исемнәр; -лы/-ле, -сыз/-сез, -гы/-ге, -кы/-ке кушымчалы сыйфатлар. Мәгънәләре ягыннан якын һәм капма-каршы мәгънәле сүзләр. Татар телендәге рус, европа, гарәп-фарсы алынмалары. Күп мәгънәле сүзләр. 

Телнең грамматик нигезләрен өйрәнү.

Морфология. Исем. Исемнең сан, килеш, тартым белән төрләнүе. Исемнәрдә кушымчаларның ялгану тәртибе. Килеш кушымчаларының төшеп калу очраклары. Исемнәргә Кем? Нәрсә? сорауларын кую үзенчәлеге. Уртаклык һәм ялгызлык исемнәре.

Алмашлык. Зат алмашлыкларының килеш белән төрләнүе. Сорау алмашлыклары. Кем? Нәрсә? алмашлыкларының килеш белән төрләнүе. Күрсәтү алмашлыклары (бу, теге, шул). Билгеләү алмашлыклары (барлык, бөтен). Юклык алмашлыклары (бернәрсә дә, беркем дә).

Сыйфат. Сыйфат + исем төзелмәләре. Сыйфатның чагыштыру, артыклык дәрәҗәләре. 

Сан. Микъдар, тәртип, җыю саннары. Сан + исем төзелмәләре.  

Фигыль. Боерык фигыль. Боерык фигыльнең икенче зат берлек һәм күплек формасы. Хикәя фигыль. Хикәя фигыльнең хәзерге, билгеле үткән, билгесез үткән заман формалары. Хикәя фигыльнең барлыкта һәм юклыкта зат-сан белән төрләнүе. Хәзерге заман хикәя фигыльнең киләчәк заман функциясендә кулланылуы. Фигыльнең инфинитив формасы. Инфинитив + ярый (ярамый), мөмкин (мөмкин түгел, тиеш (тиеш түгел) төзелмәләре. Иде ярдәмче фигыленең кулланылышы.

Рәвеш. Урын, вакыт, күләм-чама  рәвешләре һәм саф рәвешләр.

Бәйлек һәм бәйлек сүзләр. Баш, юнәлеш, чыгыш килешләрен таләп итә торган бәйлекләр. Урын-вакыт килешендәге бәйлек сүзләр.

Кисәкчә. Сорау (-мы/ -ме), юклык (түгел) кисәкчәләре.

Теркәгеч. Һәм, ә , ләкин, чөнки теркәгечләре.

Синтаксис. Сүзтезмә. Җыйнак һәм җәенке гади җөмлә. Татар җөмләсендә сүз тәртибе кагыйдәләре. Һәм, ә, ләкин, чөнки теркәгечле  җөмләләр.

Җөмләнең коммуникатив төрләре: раслау, инкяр, сорау, өндәү җөмләләр. Татар җөмләсендә сөйләм яңалыгының урыны. Татар һәм рус телләрендәге грамматик аермалар.

Сөйләм эшчәнлегенең төрләренә өйрәтү.

Тыңлап аңлау. Татар сөйләмен тыңлап аңлау буенча укучыларда башлангыч күнекмәләр булдыру; таныш материалга нигезләнгән сөйләмне  тыңлап, җөмлә чикләрен билгеләү; сөйләм барышында эчтәлеккә төшенеп бару; тыңланган мәгълүматның эчтәлеге буенча сорауларга җавап бирү, сораулар кую, сөйләшү үткәрү,  эчтәлекне  татарча яки русча сөйләп бирү.

Телдән сөйләм. Өйрәнелгән лексик берәмлекләрдән һәм җөмлә калыпларыннан файдаланып, мәктәп, гаилә, балаларның тормышы һәм табигать күренешләре белән бәйле ситуацияләргә диалог яки монолог төзеп сөйләү; аралашуга бәйле исәнләшү, саубуллашу, гафу үтенү, рәхмәт әйтү, котлау, үтенеч белдерү, кайтарып сорау һәм башка репликаларны сөйләмдә дөрес куллану.

Язу һәм язма сөйләм. Татар хәрефләрен, сүзләрен  дөрес язу; бәйләнешле текстка өстәмәләр кертмичә күчереп язу; сүзлек диктанты язу; аралашу ситуацияләренә бәйле хикәя язу; котлау, чакыру кәгазе, адрес язу. 

Телдән һәм язмача аралашу темалары. 

1. Танышу.

2. Гаилә.

3. Мәктәп, сыйныф бүлмәсе; уку-язу әсбаплары.

4. Татар теле дәресендә.

5. Йорт һәм фатир.

6. Шәһәр.

7. Минем дусларым.

8. Кибеттә (уенчыклар, киемнәр, ашамлыклар кибетендә).

9. Бәйрәмнәр (туган көн, Яңа ел бәйрәме).

10.  Ел фасыллары. Һава торышы. Яраткан ел фасылым.

11.  Хайваннар һәм кошлар. Яраткан йорт хайваным.

12. Үсемлекләр дөньясы (агач, чәчәк исемнәре).

13. Татарстан Республикасы; аның башкаласы; тарихи урыннары; табигый байлыклары.

14.  Татарстан Республикасының дәүләт символлары.

15.  Яраткан уеннарыбыз.

16.  Театрлар һәм музейлар.

17.  Ял көне. Каникуллар.

УКУЧЫЛАРНЫҢ ӘЗЕРЛЕК ДӘРӘҖӘСЕНӘ ТАЛӘПЛӘР

Гомуми башлангыч белем мәктәбен тәмамлаучы укучылар түбәндәге белемнәргә ия булырга тиешләр:

1) татар теленең алфавитын, авазларның әйтелешен һәм хәрефләрнең язылышын  белү;

2) аралашу ситуацияләренә бәйле актив үзләштерелгән лексик берәмлекләрне һәм аларның грамматик формаларын телдән һәм язма сөйләмдә куллана белү;

3) сүз ясалышы ысулларын белү;

4) әйтү максаты белән җөмлә төрләрен белү;

5) татар һәм рус телләренең уртак һәм аермалы якларын таный белү;

6) сөйләмне фонетик, лексик, грамматик яктан дөрес оештыра белү;

7) ана теле тәэсирендә барлыкка килгән әйтелеш һәм сөйләм хаталарын төзәтә белү.

Укучылар түбәндәге күнекмәләргә ия булырга тиешләр:

1) актив үзләштерелгән җөмлә калыпларын тыңлап аңлый һәм аралашуда катнаша алу;

2) сорау һәм җавап репликаларын дөрес кулланып, әңгәмә кора алу;

3) татар сөйләм этикетына хас булган танышу, исәнләшү, саубуллашу, рәхмәт әйтү, гафу үтенү һәм башка калыпларны урынлы куллана алу;

4) тасвирлау яки хикәяләү төрендәге бәйләнешле текст төзи алу;

5) телдән һәм язмача диалогик яки монологик формада аралаша алу.

ГОМУМИ БЕЛЕМ МӘКТӘБЕ.

Гомуми белем мәктәбендә татар телен укытуның максатлары:
1) укучыларның башлангыч мәктәптә үзләштерелгән белемнәрен һәм сөйләм күнекмәләрен камилләштерү һәм алга таба үстерү;

2) татар теленең орфоэпик, орфографик, лексик, грамматик нигезләрен системалы үзләштерү; 

3) укучыларның иҗади һәм мөстәкыйль фикерли алу мөмкинлекләрен үстерү,  үз фикерләрен дәлилләргә күнектерү;

4) укучыларда тел сиземләү күнекмәләре булдыру;

5) татар теленең башка телләр арасындагы урыны, татар дөньясы турында  мәгълүмат бирү;

6) халыкларның үзара аңлашып һәм хезмәттәшлек итеп яшәвенә омтылыш тәрбияләү;

7) укучыларда татар телен өйрәнү мотивациясен арттыру.

УКЫТУ ЭЧТӘЛЕГЕНЕҢ МӘҖБҮРИ МИНИМУМЫ

Телнең фонетик нигезләрен өйрәнү.

Сузык һәм тартык авазлар системасы. Татар теленә хас булган авазларның әйтелеше. Татар һәм рус телләрендә уртак булган, ләкин әйтелешләре белән аерылган авазлар. Авазларның сүзләрдә, сүзтезмәләрдә, җөмләләрдә әйтелеше. Сүз басымын кую кагыйдәләре. Җөмләнең синтагмаларга бүленеше. Татар җөмләсенең төп интонацион төрләре. Фраза басымы. Сингармонизм законының асылы. 

Фонетик транскрипция. Тамыр, ясалма, кушма, парлы, тезмә сүзләрнең  язылышы. Ирен гармониясенә буйсынган сүзләрнең язылышы.

Татар һәм рус телләренең фонетик аермалары.

Телнең лексик нигезләрен өйрәнү.

Бер мәгънәле һәм күп мәгънәле сүзләр. Сүзнең туры һәм күчерелмә мәгънәсе. Сүз ясалышы ысуллары. Алынма сүзләр. Актив үзләштерелгән сүзләрнең синонимнары, антонимнары. Лексик омонимнар. Фразеологик берәмлекләрнең мәгънәләре һәм аларның рус эквивалентлары.

Татар һәм рус телләренең сүзлек составындагы аермалар.

Телнең грамматик нигезләрен өйрәнү.

Морфология. Исем. Татар һәм рус телләрендә исемнәрнең килеш  белән төрләнүе үзенчәлекләре. Тартымлы исемнәрнең килеш белән төрләнүе. -ныкы/-неке кушымчалы исемнәр. 

Сыйфат. Сыйфатларның исемнәргә бәйләнеше, җөмләдәге урыны. Сыйфатларның исемләшүе. Асыл сыйфатларның дәрәҗәләре.

Алмашлык. Зат алмашлыкларына -ныкы/-неке кушымчалары ялгану. Күрсәтү алмашлыкларының (бу, теге, шул) килеш белән төрләнүе. Билгеләү, билгесезлек, юклык алмашлыклары һәм аларның сөйләмдә кулланылышы.

Сан. Саннарның исемнәргә бәйләнеше һәм җөмләдәге урыны. Бүлем һәм чама саннары. Саннарның исемләшүе.

Рәвеш. Охшату-чагыштыру, сәбәп-максат  рәвешләре.

Затланышлы фигыльләр. Хикәя фигыльнең билгеле һәм билгесез киләчәк заман формалары, аларның барлыкта һәм юклыкта зат-сан белән төрләнүе, кулланылыш үзенчәлекләре. Хикәя фигыльнең тәмамланмаган үткән, күптән үткән, кабатлаулы үткән заман формалары.

Шарт һәм кире шарт фигыль, теләк фигыль, боерык фигыльнең барлыкта һәм юклыкта зат-сан белән төрләнүе.

Затланышсыз фигыльләр. Хәл фигыльнең төрләре һәм кулланылыш үзенчәлекләре. Сыйфат фигыль һәм аның заман формалары. Сыйфат фигыльнең исемләшүе. Исем фигыль. Исем фигыльнең барлыкта-юклыкта тартым, килеш һәм зат-сан  белән төрләнүе. Инфинитивның барлык һәм юклык формалары.

Фигыль юнәлешләре һәм аларның кулланылыш  үзенчәлекләре.

Процессның үтәлү дәрәҗәсен (башлануын, дәвам итүен, тәмамлануын) белдерә торган аналитик фигыльләр. Теләк, ният, мөмкинлек һәм мөмкин түгеллекне  белдерә торган аналитик фигыльләр.

Бәйлек һәм бәйлек сүзләр. Баш, юнәлеш, чыгыш килешләрен таләп итә торган бәйлекләр. Юнәлеш, чыгыш, урын-вакыт килешләрендәге бәйлек сүзләр. Аларның җөмлә оештырудагы роле һәм урнашу урыны.

Кисәкчә. Чикләүче, көчәйткеч, раслау-ныгыту, үтенү, билгесезлек кисәкчәләре һәм аларның кулланылыш үзенчәлекләре.

Теркәгеч. Тезүче (җыючы, бүлүче, каршы куючы) һәм ияртүче теркәгечләр.

Синтаксис. Гади һәм кушма җөмлә. Әйтү максаты ягыннан җөмлә төрләре. Җөмләнең баш һәм иярчен кисәкләре.  Җөмләнең тиңдәш кисәкләре. Җөмләнең модаль кисәкләре (кереш һәм эндәш сүзләр). 

Татар җөмләсендә сүз тәртибе үзенчәлекләре. Татар һәм рус җөмләләренең структур яктан аермалы яклары. Бер һәм ике составлы җөмләләр. Атау җөмләләр. Тулы җәм ким җөмләләр. 

Туры һәм кыек сөйләм. Туры сөйләм янында тыныш билгеләре. 

Татар һәм рус телләренең грамматик аермалары. 

Сөйләм эшчәнлегенең төрләренә өйрәтү.

Тыңлап аңлау. Эчтәлеге һәм күләме ягыннан укучыларның яшь үзенчәлекләренә туры килгән  бәйләнешле сөйләмне тыңлап аңлау һәм, үз фикерләреңне белдереп, төп мәгълүмат турында хәбәр итү; җанлы аралашу барышында сөйләмнең эчтәлегенә төшенү һәм фикер алышуда катнашу.

Телдән сөйләм. Коммуникатив максатларны аңлап, аралашу ситуацияләренә бәйле диалог яки монолог төзү; тәкъдим ителгән тема буенча эзлекле һәм аңлаешлы монологик сөйләм (тасвирлау, хикәяләү, фикер йөртү) булдыру; татар сөйләм этикеты гыйбарәләреннән файдаланып, әңгәмә кору. 

Язу һәм язма сөйләм. 
Бәйләнешле текстларны рус теленнән татарчага язмача тәрҗемә итү. Аралашу темаларына бәйле язма сөйләм булдыру. Диктант язу. Рәсми кәгазьләрне (белдерү, хат,  тәрҗемәи хәл, гариза)  язу.

Телдән һәм язмача аралашу темалары.

1. Белем һәм хезмәт.

2. Кеше һәм аның сәламәтлеге.

3. Туганлык мөнәсәбәтләре.

4. Казан — Татарстанның башкаласы. Татарстанның шәһәрләре.

5. Татарстан Республикасы —  мәдәни үзәк.

6. Туган якның табигате.

7. Татар халкының күренекле шәхесләре.

8. Милли театр һәм музыка сәнгате.

9. Татарстан музейлары. 

10.  Һөнәрләр дөньясында.

11.  Дуслар белән аралашу.

12.  Татарлар һәм татар теле.

13.  Россия һәм Татарстан бәйрәмнәре.

14.  Ял итү.

УКУЧЫЛАРНЫҢ ӘЗЕРЛЕК ДӘРӘҖӘСЕНӘ ТАЛӘПЛӘР.

Гомуми белем мәктәбен тәмамлаучы укучылар түбәндәге белемнәргә ия булырга тиешләр: 

1) татар теленең фонетик, лексик, грамматик катламнарын һәм аларның берәмлекләрен гамәли куллана белү;

2) сөйләмне орфоэпик һәм орфографик яктан дөрес оештыра белү;

3) актив үзләштерелгән лексик берәмлекләрне сөйләмдә куллана белү; 

4) телара, антонимнар, синонимнар, фразеологик һәм башка төр сүзлекләрдән файдалана белү; 

5) сөйләм культурасы, әдәби тел, сөйләм ситуациясе кебек төшенчәләрне аңлап эш итә белү.

Укучылар түбәндәге күнекмәләргә ия булырга тиешләр: 

1) татар әдәби теленең орфоэпик, орфографик, лексик, грамматик, пунктуацион нормаларына нигезләнеп, телдән яки язма сөйләм  оештыру күнекмәләренә ия булу;

2) тыңланган яки укылган текстның эчтәлегенә нигезләнеп, кирәкле мәгълүматны җиткерә алу;

3) коммуникатив максатларны аңлап, диалогик аралашуда катнаша һәм үз фикерләреңне эзлекле итеп белдерә алу;

4) тәкъдим ителгән тема буенча әйтелеше һәм грамматик төзелеше ягыннан дөрес һәм эчтәлеге ягыннан  эзлекле монологик сөйләм төзи алу;

5) төрле аралашу сфераларыннан чыгып, телдән яки язмача хәбәрләмә әзерли алу;

6) эш кәгазьләрен (белдерү, хат, тәрҗемәи хәл, гариза) яза алу.

Гомуми белем мәктәбен тәмамлаучы рус телле укучыларның татар теленнән әзерлек дәрәҗәсен тикшерү эшләре

Телдән имтихан.

Телдән имтихан укучыларның лингвистик һәм  коммуникатив компетенциягә ия булуларын тикшерүгә юнәлтелә. Имтихан билетына 3 сорау кертелә. Беренче сорау укучыларның телдән сөйләм күнекмәләрен тикшерергә мөмкинлекләр бирә: өйрәнелгән яки тәкъдим ителгән тема буенча интонацион һәм грамматик яктан дөрес монологик текст төзеп сөйли алу; сөйләмне аңлаешлы һәм эзлекле итеп оештыра алу һ.б. Монологик сөйләм темалары төрле булырга мөмкин: “Гаиләм”, “Дусларым”, “Казан — Татарстанның башкаласы”, “Татар телен өйрәнү” һ.б. Укучылар тәкъдим ителгән тема буенча 12-15 җөмләдән торган хикәя төзеп сөйләргә тиешләр.  

Икенче сорау укучыларның билгеле бер ситуация буенча телдән сорау бирә алу күнекмәләрен тикшерүгә юнәлтелә: сорау җөмләләрне дөрес оештыра алу;  татар сөйләм этикеты үрнәкләреннән файдалана алу; укытучы белән әңгәмә кору һ.б. Укучылар бирелгән ситуация буенча 7-8 сорау җөмлә төзеп әйтергә тиешләр.   

       Өченче сорау төрле жанрдагы татар текстларын аңлап уку һәм алар нигезендә укучыларның лексик-грамматик белемнәрен һәм коммуникатив күнекмәләрен тикшерүгә юнәлтелә: текстны сәнгатьле итеп уку; тәрҗемә итү; эчтәлеге буенча сорауларга җавап бирү яки сораулар кую; лингвистик комментарийлар бирү һ.б. Моның өчен 18-20 җөмләдән торган татарча текст алына.  

Язма имтихан.
Язма имтихан диктант яки изложение формасында үткәрелергә мөмкин. Язма имтихан  укучыларның түбәндәге белем һәм күнекмәләрен тикшерүгә юнәлтелә: язма эшне грамоталы башкара белүләре; изложениенең эчтәлеген тулы һәм эзлекле итеп ачып бирә алулары; төрле җөмлә калыпларыннан урынлы файдалана алулары һ.б.

 Диктант яздыру өчен сайланган бәйләнешле текст уртача авырлыкта, лексик һәм грамматик төзелеше ягыннан укучыларга аңлаешлы булырга тиеш. Үзләштерелмәгән сүзләрне тактага язу һәм аңлату сорала. Диктант яздыру өчен сайланган текст  90 — 100 сүздән торырга тиеш. 

Изложение яздыру өчен хикәяләү яки тасвирлау характерындагы текстлар  яки өзекләр алына. Алар укучыларның яшь үзенчәлекләренә туры килергә һәм бәйләнешле сөйләм күнекмәләрен үстерүне истә тотып сайланырга тиеш. Изложение өчен ике билге куела: беренчесе эшнең эчтәлеге өчен, икенчесе — грамоталы язуга. Изложение яздыру өчен сайланган текст 140 — 150 сүздән торырга тиеш.

Телдән имтихан билетлары.
Билет 1.

1.  Үзең һәм гаиләң турында сөйлә. 

2.  Әбиеңне өлкәннәр көне белән котла.

3.  Текстны сәнгатьле итеп укы,  эчтәлеге буенча сорауларга җавап бир.

Билет 2.

1.  Якын дусларың турында сөйлә.

2.  Сыйныфыгызга килгән яңа укучыга гаиләсе турында сораулар бир.

3.  Текстны сәнгатьле итеп укы, беренче абзацны тәрҗемә ит.

Билет 3.

1.  Яраткан шөгылең турында сөйлә.

2.  Дустыңа мәктәп китапханәсе турында сораулар бир.

3.  Текстны сәнгатьле итеп укы, исем фигыль булган жөмләләрне тап һәм тәрҗемә ит.

Билет 4.

1.  Мәктәбең, яраткан фәннәрең турында сөйлә.

2.  Танышыңа телләр өйрәнү турында сораулар бир.

3.  Текстны сәнгатьле итеп укы, тамыр, ясалма, кушма сүзләрне тап һәм тәрҗемә ит. 
Билет 5.

1.  Яраткан ел фасылың турында сөйлә.

2.  Дустыңа  театрлар турында сораулар бир.

3.  Текстны сәнгатьле итеп укы, калын хәрефләр белән бирелгән сүзләрнең синонимнарын әйт.

Билет 6.

1.  Яраткан бәйрәмнәрең турында сөйлә.

2.  Күршеңә туган авылы (районы, шәһәре)  турында сораулар бир.
3.  Текстны сәнгатьле итеп укы, сыйфатлар булган җөмләләрне тап һәм тәрҗемә ит.
Билет 7.

1.  Үзең белгән шигырьне яттан сөйлә.

2.  Сыйныфташыңа  Казан турында сораулар бир.
3.  Текстны сәнгатьле итеп укы, фразеологизмнар булган җөмләләрне тап һәм тәрҗемә ит.
Билет 8.

1.  Яраткан һөнәрләрең турында сөйлә.

2.  Танышыңа Татарстан Республикасы турында сораулар бир.
3.  Текстны сәнгатьле итеп укы, алмашлыклар булган җөмләләрне тап һәм тәрҗемә ит.
Билет 9.

1.  Татарстан Республикасы турында сөйлә.

2.  Дустыңа  бакчалары турында сораулар бир.
3.  Текстны сәнгатьле итеп укы, төрле килешләрдәге исемнәр булган җөмләләрне тап һәм тәрҗемә ит.    
Билет 10.

1.  Татарстанның башкаласы Казан турында сөйлә.

2.  Югары уку йортында  белем алучы апаңа бу уку йорты турында сораулар бир.
3.  Текстны сәнгатьле итеп укы, төрле заманнардагы хикәя фигыльләрне тап һәм тәрҗемә ит.
Билет 11.

1.  Татар теле һәм аны өйрәнү турында сөйлә.

2.  Дустыңны туган көне белән котла.
3.  Текстны сәнгатьле итеп укы, фигыльләрне тап һәм аларны юклык формасында әйт.
Билет 12.

1.  Яраткан язучың  турында сөйлә.

2.  Дустыңа туганнарына кунакка баруы турында сораулар бир.
3.  Текстны сәнгатьле итеп укы, калын хәрефләр белән бирелгән сүзләрнең антонимнарын әйт.
Билет 13.

1.  Бөек татар шагыйре Габдулла Тукай турында сөйлә.

2.  Сыйныфташыңа спорт,  Олимпия уеннары турында сораулар бир.
3.  Текстны сәнгатьле итеп укы, хәл фигыльләр булган җөмләләрне тап һәм тәрҗемә ит.
Билет 14.

1.  Муса Җәлилнең тормыш һәм иҗат юлы турында сөйлә. 

2.  Энеңә зоопаркка баруы турында сораулар бир.
3.  Текстны сәнгатьле итеп укы, сыйфат фигыльләр булган җөмләләрне тап һәм тәрҗемә ит.
Билет 15.

1.  Татар халык бәйрәмнәре турында сөйлә.

2.  Дустыңа үткән туган көне турында сораулар бир.
3.  Текстны сәнгатьле итеп укы, саннар булган җөмләләрне тап һәм тәрҗемә ит.
Билет 16. 

1.  Татар композиторлары турында сөйлә.

2.  Әниеңне халыкара хатын-кызлар көне белән котла.
3.  Текстны сәнгатьле итеп укы, бәйлек һәм бәйлек сүзләр булган җөмләләрне тап, тәрҗемә ит.
Билет 17.

1.  Татар рәссамнары турында сөйлә.

2.  Сыйныфташыңа музейга баруы турында сораулар бир.
3.  Текстны сәнгатьле итеп укы, шарт фигыль булган җөмләләрне тап һәм тәрҗемә ит.
Билет 18.

1.  Спорт белән шөгыльләнү турында сөйлә. 

2.  Авырган дустыңа шалтыратып, хәле турында сораштыр.

3.  Текстны сәнгатьле итеп укы, теркәгечләр булган җөмләләрне тап һәм тәрҗемә ит.

Билет 19.

1.  Яраткан газета-журналларың турында сөйлә.

2.  Сыйныфташыңа җәйге ял турында сораулар бир.

3.  Текстны сәнгатьле итеп укы, эчтәлеге буенча сораулар төзе һәм аңа исем уйлап тап.

Билет 20.

1.  Җәйге һәм кышкы ял турында сөйлә.

2.  Сыйныфташыңа татар халкының күренекле шәхесләре турында сораулар бир.

3. Текстны сәнгатьле итеп укы, тартымлы исемнәр булган җөмләләрне тап һәм тәрҗемә ит.
ГОМУМИ УРТА БЕЛЕМ МӘКТӘБЕ.

Гомуми урта белем мәктәбендә татар телен укытуның максатлары:

1) укучыларның гомуми белем мәктәбендә үзләштерелгән  белемнәрен камилләштерү һәм тирәнәйтү;

2) тел күренешләрен танып белергә, чагыштырырга,  гомумиләштерергә күнектерү;

3) татар телен халыкның рухи, әхлакый, мәдәни хәзинәсе буларак аңлауга ирешү;

4) алган белемнәрне җанлы аралашу шартларында кулланырга өйрәтү;

5) укучыларның орфографик,  пунктуацион грамоталык дәрәҗәсен арттыру.

УКЫТУ ЭЧТӘЛЕГЕНЕҢ МӘҖБҮРИ МИНИМУМЫ

Гади җөмлә синтаксисын кабатлау.

Кушма җөмлә. Гади һәм кушма җөмләләрнең үзенчәлекле яклары.  Тезмә кушма җөмлә. Теркәгечсез тезмә кушма җөмлә. Теркәгечле тезмә кушма җөмлә.  Иярченле кушма җөмләләрнең аналитик һәм синтетик төрләре. Синтетик иярчен җөмләләрнең   кулланылыш үзенчәлекләре. Татар һәм рус телләрендәге иярченле кушма җөмләләрнең охшаш һәм аермалы яклары.

Хәзерге дөньяда татар теленең урыны. Татар әдәби теленең нормалары һәм аларны сөйләмдә куллану. Тел катламнарының һәм берәмлекләренең үзара бәйләнеше. Татар телендә синонимия күренеше. Татар теленең фразеологиясе.

Грамматик белешмәләр һәм алардан файдалану.

Сөйләм эшчәнлегенең төрләренә өйрәтү.

Тыңлап аңлау. Укучыларның җанлы сөйләмне тыңлап аңлау күнекмәләрен камилләштерү; тыңланган мәгълүматка нигезләнеп, күмәк аралашуда катнашу.

Телдән сөйләм. Аралашу барышында коммуникатив максатка ирешү һәм үз фикерләреңне эзлекле итеп белдерү; тормыштагы вакыйгалар, күренешләр турында хәбәр итү һәм фикер йөртү;  укылган яки тыңланган текстның эчтәлеген мөмкин кадәр эзлекле һәм аңлаешлы итеп сөйләү.

Язу һәм язма сөйләм. 
Бәйләнешле текстларны рус теленнән татарчага язмача тәрҗемә итү; тәкъдим ителгән тема буенча чыгыш ясау өчен тезислар язу; аралашу ситуацияләрендә сөйләм үрнәкләреннән һәм гыйбарәләреннән  файдалану. 

 Телдән һәм язмача аралашу темалары:

1. Югары белем. Татарстанның югары уку йортлары.

2. Һөнәр сайлау.

3. Яшьләр тормышы (дуслык, мәхәббәт, үзара аралашу).

4. Чит илләрдәге татарлар.

5. Татарстанның Милли китапханәсе.

6. Вакытлы матбугат.

7. Массакүләм мәгълүмат чаралары (радио һәм телевидение).

8. Татар халкы тарихыннан.

9. Театр сәнгате.

10.  Музыка сәнгате.

11.  Сынлы сәнгать.

12.  Спорт һәм сәламәтлек.

13.  Татарстанның тарихи һәм истәлекле урыннары.

14.  Татарстан музейлары.

УКУЧЫЛАРНЫҢ ӘЗЕРЛЕК ДӘРӘҖӘСЕНӘ ТАЛӘПЛӘР


Гомуми урта белем мәктәбен тәмамлаучы укучылар түбәндәге белемнәргә ия булырга тиешләр:

1) татар теленең орфоэпик, лексик, грамматик, пунктуацион нигезләрен гамәли белү; 

2)      татар һәм рус телләрендәге аерым грамматик категорияләрнең тәңгәл килү-килмәвен белү;

        3)      аралашу ситуацияләренә бәйле тел һәм сөйләм берәмлекләрен төгәл һәм урынлы куллана белү;

        4)    татар һәм рус телләре арасындагы тарихи, мәдәни бәйләнешләр турында белү.

Укучылар түбәндәге күнекмәләргә ия булырга тиешләр:

1) сөйләмдә тел берәмлекләрен дөрес һәм урынлы куллана алу;

2) эчтәлеге һәм грамматик төзелеше ягыннан дөрес булган хәбәрләмәләр төзи  алу;

3) төрле чыганаклардан (фәнни-популяр текстлар, массакүләм мәгълүмат чаралары, интернет һ. б.) файдаланып, кирәкле мәгълүматны таба һәм башкаларга телдән яки язмача җиткерә алу;

4)      татар җөмләсендә сөйләм яңалыгының хәбәр алдында урнашуын белеп, сөйләм оештыру осталыгына ия булу;

6) мәдәниара аралашу ситуацияләрендә әңгәмә кора алу.

Гомуми урта белем мәктәбен тәмамлаучы рус телле укучыларның татар теленнән әзерлек дәрәҗәсен тикшерү эшләре

Телдән имтихан.

Телдән имтихан укучыларның лингвистик һәм  коммуникатив компетенциягә ия булуларын тикшерүгә юнәлтелә. Имтихан билетына 2 сорау кертелә. Беренче сорау укучыларның телдән сөйләм күнекмәләрен тикшерүне үз эченә ала: өйрәнелгән яки тәкъдим ителгән тема буенча үз фикерләрен һәм мөнәсәбәтен белдереп, хикәя төзеп сөйләү; сөйләмне интонацион, грамматик һәм коммуникатив яктан дөрес  оештыра алу һ.б. Монологик сөйләм темалары төрле булырга мөмкин: “Татар язучылары һәм шагыйрьләре”, “Татарстанның тарихи һәм истәлекле урыннары”, “Театр  һәм музыка сәнгате”, “Һөнәр сайлау”, “Югары белем” һ.б. Укучылар тәкъдим ителгән тема буенча 16-18 җөмләдән торган хикәя төзеп сөйләргә тиешләр.  

Икенче сорау төрле жанрдагы текстларны русчадан татарчага тәрҗемә итү нигезендә укучыларның лексик-грамматик белемнәрен һәм коммуникатив күнекмәләрен тикшерүгә юнәлтелә: лексик берәмлекләрне һәм аларның грамматик формаларын дөрес куллана алу; татар җөмләсендә сүз тәртибе үзенчәлекләрен белеп эш итү; таныш булмаган сүзләрнең мәгънәләрен контексттан чыгып аңлау һ.б. Моның өчен 10-12 җөмләдән торган русча текст алына.  

Язма имтихан.
Язма имтихан диктант яки изложение формасында үткәрелергә мөмкин. Язма имтихан  укучыларның түбәндәге белем һәм күнекмәләрен тикшерүгә юнәлтелә: язма эшне грамоталы башкара белүләре; изложениенең эчтәлеген тулы һәм эзлекле итеп ачып бирә алулары; төрле җөмлә калыпларыннан урынлы файдаланып, язма сөйләм оештыра алулары һ.б.

 
Диктант яздыру өчен сайланган бәйләнешле текст уртача авырлыкта, лексик һәм грамматик төзелеше ягыннан укучыларга аңлаешлы булырга тиеш. Үзләштерелмәгән сүзләрне тактага язу һәм аңлату сорала. Диктант яздыру өчен сайланган текст  115 — 125 сүздән торырга тиеш. 

Изложение яздыру өчен хикәяләү яки тасвирлау характерындагы текстлар  яки өзекләр алына. Алар укучыларның яшь үзенчәлекләренә туры килергә һәм бәйләнешле сөйләм күнекмәләрен үстерүне истә тотып сайланырга тиеш. Изложение өчен ике билге куела: беренчесе эшнең эчтәлеге өчен, икенчесе — грамоталы язуга. Изложение яздыру өчен сайланган текст 190 — 210 сүздән торырга тиеш.

Телдән имтихан билетлары.
Билет 1.

1.  Татар теле турында сөйләгез.

2.  Текстны русчадан татарчага тәрҗемә итегез.

Билет 2.

1.  Дуслар белән аралашу турында сөйләгез.

2.  Текстны русчадан татарчага тәрҗемә итегез.

Билет 3.

1.  Телләр  өйрәнү турында сөйләгез.

2.  Текстны русчадан татарчага тәрҗемә итегез.

Билет 4.

2.  Татарстанның театрлары турында сөйләгез.

3.  Текстны русчадан татарчага тәрҗемә итегез.
Билет 5.

1.   Казанның тарихи һәм истәлекле урыннары турында сөйләгез.

2.  Текстны русчадан татарчага тәрҗемә итегез.

Билет 6.

1.  Татар галимнәренең берсе турында сөйләгез.
2.  Текстны русчадан татарчага тәрҗемә итегез. 

Билет 7.

1.  Татар рәссамнарының берсе  турында сөйләгез.
2.  Текстны русчадан татарчага тәрҗемә итегез.
Билет 8.

1.  Һөнәр сайлау турында сөйләгез.
2.  Текстны русчадан татарчага тәрҗемә итегез.
Билет 9.

1.  Россия һәм Татарстан  бәйрәмнәре турында сөйләгез.
2.  Текстны русчадан татарчага тәрҗемә итегез.
Билет 10.

1.  Татар язучыларының берсе турында сөйләгез.
2.  Текстны русчадан татарчага тәрҗемә итегез.
Билет 11.

1.  Татар композиторларының берсе турында сөйләгез.
2.  Текстны русчадан татарчага тәрҗемә итегез.
Билет 12.

1.  Туган ягыгызның табигате  турында сөйләгез.
2.  Текстны русчадан татарчага тәрҗемә итегез.
Билет 13.

1.  Татарстанның  музейлары турында сөйләгез.
2.  Текстны русчадан татарчага тәрҗемә итегез.
Билет 14.

1.  Татар шагыйрьләренең берсе турында сөйләгез.
2.  Текстны русчадан татарчага тәрҗемә итегез.
Билет 15.

1.  Яраткан артистыгыз  турында сөйләгез.
2.  Текстны русчадан татарчага тәрҗемә итегез.
Билет 16. 

1.  Татарстанның Милли китапханәсе турында сөйләгез.
2.  Текстны русчадан татарчага тәрҗемә итегез.
Билет 17.

1.  Татар халкы тарихы  турында сөйләгез.
2.  Текстны русчадан татарчага тәрҗемә итегез.
Билет 18.

1.  Татарстанның югары уку йортлары  турында сөйләгез.

2.  Текстны русчадан татарчага тәрҗемә итегез.

Билет 19.

1.  Татарстанның дәүләт символлары турында сөйләгез.

2.  Текстны русчадан татарчага тәрҗемә итегез.

Билет 20.

1.  Татар халкының күренекле шәхесләре турында сөйләгез.

2.  Текстны русчадан татарчага тәрҗемә итегез.

